
Tazwart: 

         Ulac aɣref deg umaḍal ur nefki ara azal i wansayen-is d umezruy-is, 

annect-a yettaǧǧa-t ad yemxallaf ɣef wayeḍ, daɣen dayen yellan deg 

umezruy i ibennun tamagit n yal amdan. 

           Ma yella newwi-d awal ɣef uɣref amaziɣ ad naf idlisen-is d tgemmi-

ines urzen ɣer umezruy d tɣerma n yal amaziɣ ilelli. Si zik ad t-naf 

yesseqdac di tudert-is kra yellan d aqbur, ad naf tebɛen yiwen n ubrid 

iwakken ad sfehmen ayen yellan di tmetti d wamek ttxemimen imaziɣen si 

zman aqbur almi d tura. 

           Tasekla tamaziɣt ɣas akken zik ur tt-terfid ara tira, ugtent deg-s 

tewsatin am tsekliwin n yiɣerfan nniḍen. Ad t-naf tejmeɛ akk ayen yellan d 

aqbur d wayen iɣ-d-ǧǧan lejdud, ama d tamedyazt, ama d tasrit, ama d tira, 

ama d timawit. 

           Ihi leqdic-nteɣ  d asekfel, d aḥraz, d tazrawt neɣ d tasleḍt i kra i d-

yeggran deg wallaɣen n yemdanen. 

           Mceddala am tmurt akk n leqbayel, mazal-itt teṭṭef deg wansayen-is 

seg tasut ɣer tayeḍ s ubrid n timawit, anda ara d-naf imɣaren d temɣarin ar 

ass-a ttawin-d ɣef wayen yezrin. Awal ɣef tsekla tamensayt deg-s i tella 

tezrawt n taggara n tuget-nneɣ, anda ara d-nemeslay ɣef tewsit n yinzan d 

lemɛun, i d-yegran ar ass-a di cfawat n yimdanen, imi idles-nneɣ si zik d 

imawi, akken i d-yenna Lmulud At Mɛemmer : «yettruḥu seg yimi n wa ɣer 

wa, war tira»
1
   

               

            Ihi akken id d-nenna di tazwara, tasekla tamaziɣt d tasekla id d-

yusan s ubrid n timawit. Seg yimi ɣer umeẓẓuɣ, neɣ s talɣa nniḍen s wawal. 

                                                           
1
 Mammeri.M. «culture savante et culture vécu», Ed. Tala, Alger, 1991, p44. 

Annect-a, yettban-d si leṣnaf-is ama dayen yerzan tamedyazt neɣ tsarist. 

Dɣa ad d-naf belli tasekla n leqbayel ur txulef ara tisekliwin n iberraniyen. 

Ɣef waya ad neɛreḍ ad d-nawi awal ɣef leṣnaf-agi-ines. 

1-Tamedyazt: 

             Tasekla taqbaylit tettwarfed aṭas si tama n tmedyazt id d-yusan seg 

zman aqdim ar tura, akken id d-yenna J.Mollin akked Gardes Tamine di 

tbadut i d-as-fkan «Tamedyazt tamensayt tewwi-d abrid d aɣezfan almi id 

d-tewweḍ ɣer wass-a, ssemrasen-tt imedyazen iwakken ad d-suffɣen 

iḥulfan-nsen, daɣen akken ad d-fken tiktiwin-nsen.»
1
    

Amedyaz aqbayli am netta am imedyazen iɣerfanen nniḍen, d iḥulfan-is i t-

yeǧǧan ad yessefru akk d wayen i d-yettemlal di tudert-is.  

Isental n tmedyazt uggten, mačči d yiwen acku aṭas  n tlufa i ten-yeǧǧan ad 

senfalin neɣ ad ssefrun. Seg yisental n tmedyazt yeẓẓan iẓuran-nsen di 

tmetti taqbaylit: Tamedyazt n tyemmat am userqes d uzuzen, tamedyazt 

tadeyyanit am tẓallit d lmektub, tamedyazt n lfuruḥ am tbuɣarin, azenz n 

lḥenni, urar…atg, tamedyazt n tegrawla acku aṭas n imeḍruyen i yellan di 

tallit-nni u mazal ara ten-d-nettmekti. 

2-Tasrit: 

             Agdud aqbayli am netta am yegduden n umaḍal ur ixulef ara abrid, 

ula d netta yefka azal i tewsatin n tsekla akken id as-t-yefka i tesrit yeṭṭfen 

adeg di tmetti taqbaylit si zzman aqbur. Agdud amaziɣ neɣ s umata 

leqbayel fkan azal i tesrit, ssemrasen-tt di tudert-nsen deg umḍiq-ines 

akken iwata lḥal. 

                                                           
1
 J.Molli, et Gardes Tamine «Introduction à l’analyse de la poésie», Ed. corrigée, presse, universitaire de 

France, 1992.  

Timetti taqbaylit ur tḍegger ara tagnit n tesrit iwakken ad trebbi neɣ 

iwakken ad tedhu di tudert-ines. Tessemras-itt i waya. Tiwsatin n tesrit d 

tid yellan yal ass di tudert n wemdan am tumgist, tamacahut, taqsiḍt, 

timseɛraq, inzan d lemɛun ara yilin d amahil-nteɣ. 

*Tamukrist: 

  Ihi ayen iɣ-yeǧǧan nega tazrawt-nneɣ ɣef tewsit-a n yinzan d lemɛun acku 

nebɣa ad nẓar ma yella llan s tuget di temnaḍt n Mceddala? 

-D acu-ten yisental iɣef i d-ttawin? 

-Amek i d-ttasen? 

                Ihi iswi-nteɣ d aêraz n wannan-a n tsekla tamensayt,d azway n 

uɣebar ɣef wayen yefren deg walleɣen n yimdanen,ama d inzi ama d 

lmeԑna I mazal ddren ar ass-a di tɣiwant nMayu,I wumi rran azal 

meqqren,anida ara d-naf imeslayen-nsen zgan s lemԑun,neɣ akken  I d-nnan 

imezwura. 

*Afran n usentel: 

Nefren tamnaḍt n Mayu iwakken ad tili deg-s tazrawt-ntɣ, imi d yessi-s n 

tmurt-a ilaq ad nissin akk timuffirin n temnaḍt-a.Tagi d tamentilt 

tamezwarut,tin ɣer-s d asentel n yinzan d lemԑun I nefren deg umahil-nteɣ 

imi ur nwala ara ggtent tezrawin fell-as,dɣa nfares tagnit ad nezrew 

nekkenti,meêsub yis-s ara d-nenğer abrid I wiyaḍ akken ad xedmen s 

telqayt.Nezmer diɣ ad d-nini d akken amahil-a ad yeqqim d aɣbalu deg 

temkerḍit,yerna s yimahilen  yecban wa ara tenerni,ad tuɣal temkerḍit n 

ugezdu d tamesbaɣurt 

Tarrayt n unadi: 

.Nruḥ s tikti dakken inzan llan s tuget di tɣiwant-a, dɣa nefren kra n 

temnaḍin iwakken ad negmer isallen ɣef wanaw n tsekla tamensayt ger-

asent: At Yibrahim, Rafur, Lemsara. 

Idlisen: 

Tis snat nufa-d deg yedlisen aṭas i d-yemmeslayen ɣef yinzan d lemɛun, yal 

yiwen d acu i d-yegrew, yal yiwen d temnaḍt i seg d-yewwi ammud-ines, 

yal yiwen d tarrayt-is deg usleḍ n tewsit-a tamensayt. 

Amud:  

Iwakken ad negmer isallen ɣef yinzan d lemɛun, nesseqdec kra n wallalen d 

tarrayin, deg tazwara nhegga-d azenziɣ n udiwenni yebnan ɣef usteqsi 

agejdan d inadayen. Deg tazwara axeddim-nteɣ deg wanar, nejmeɛ-d 312  n 

yinzan s udiwenni yellan ger-ateɣ d yimsulɣa. 

Teḍra-d tasastant-nteɣ seg wass n 15-12-2012 alami d 15-01-2013 

nessaweḍ ad nesekkes sdis n yidiwenniwen ɣer ukuẓ n yimsulɣa. Wid 

inesteqsa d imɣaren d temɣarin imi ɣur-sen i d-grant ccfawat n wayen 

yezrin. 

*Uguren i d-nemuger di tsastant-nteɣ: 

Di tikli n tazrawt-nteɣ nemuger-d kra n wuguren am:  

-Asefhem n kra n yinzan  imi timɣarin d yimɣaren inesteqsa ruḥen-asen kra 

n wawalen ɣef wannect-a ur nefhim ara akken iwata anamek n yinzan. 

-Ugur wis sin deg wammud-nneɣ llan wid iɣ-d-yefkan inzan s talɣa wiyaḍ 

fkan-aɣ-ten-id s talɣa nniḍen dacu anamek yiwen. . Wayeḍ d tasuqilt i 

nexddem seg kra n yedlisen n tefransist ɣer tmaziɣt. 

Di taggara nzegger i yiɣublan-nteɣ nexdem tasastant akken iwata. 

*Tafelwit n yemsulɣa: 

 Ismawen Laɛmer Argaz Tameṭṭut Leqraya 

Amselɣu1  Nanna 

Saɛdia 

74         + Ur teɣri ara 

Amselɣu2 Jeddi 

Ḥemmu 

91      +  Yeɣra 

Amselɣu3 Nanna 

Bexi 

85        + Ur teɣri ara 

Amselɣu4 Nanna 

Mbaṛka 

72         + Ur teɣri ara 

 

Tamnaḍt: 

Mceddala: d yiwet n temnaḍt yettwasnen si zman aqbur, imezdaɣ-is d wid 

iḥemmlen tilelli ad fken tirwiḥin-nsen iwakken ad idiren di talwit. 

Mceddala zik tettwasema s «Lɛerc azegzaw» ilmend n cbaḥa n ugama-s, 

tella tekki ɣer temnaḍin n «Zwawa» ɣer tama n «Mejista, At Mlikec, At 

Rufi, At Guzit, At Zirikuf, Kerisfina, Uzilda, Muǧǧa, Zeglwa, At Mrana»
1
 

Tamnaḍt-a tettwazdeɣ si zman aqbur, annect-a yettban-d deg tɣermiwin 

yezrin anda ra d-naf ttbut n sin iɣerman am «Aẓum» deg uqbu d «Bazaɣad» 

deg Bni ɛisa.
2
 

«Yella-d unekcum n tneslemt ɣer Mceddala deg tallit n Mussa Ben 

Nusayr».
3
 

                                                           
1
 Boulifa (S), Receul de poésie Kabyle, présentation par T.Yacine, awal, 1990.                                        

2
 Doudou (Ai) Thalathe sanawate fichamale gherbe Ifrikia tome 2 El charika Elwatania li nnachr wa 

taouziea 1979,p 1  82. 
3
 Boulifa(S), Le djurdjura a travers l’histoire depuis l’antiquité à 1830. Alger, J.1925. 

Tubiret tesɛa 12 n Wasunen d 45 n tɣiwanin, ger-asent ad naf tarakalt n 

Mceddala i yezgan deg tkessart n udrar n ǧerǧer yettwassnen s tqacuct n 

yemma xliǧa. Mayu tezga-d deg ugafa n usamar n wasun n tubiret  

tettubeddel deg 1984 yezga-as-d deg ugafa n udrar n ǧerǧer akk d Tizi 

Wezzu, deg usamar Bgayet, deg wunẓul Burǧ Buɛririǧ, deg umalu Beclul d 

Tubiret. 

Asun  n Mceddala yesԑa 06 n tɣiwanin: 

Mceddala,, Seḥriǧ, Ccerfa, Aɣbalu, At Menṣur, Aḥnif. 

Ad naf daɣen tarakalt-a tesɛa 11 n leɛrac: 

1-Iɣil Ḥemmad.              5-Ɛeggac.                   9-At Ɛli wetmim. 

2-Ibelbaren.                     6-Ilyiten.                   10-At Yebrahim. 

3-At Welban.                  7-Imezdurar.             11-At Ḥemmad. 

4-Ṣeḥriǧ.                          8-At Yexlef.       

           

 



 

 

(I) 

Aḥric amenzu 

1-Tawsit n yinzan d lemɛun: 

          Aɣref amaziɣ seg yiɣerfan iqburen yuɣen tumert-is s telqayt deg 

wanaw-agi n tesrit. D ayen i d-yegran deg wallaɣen n yimdanen seg yinnan 

iqburen, tasuta tettak-iten i tayeḍ, almi d-iwḍen ɣer tizri n wass-a. 

Yusef Nacib ger wid i d-yewwin awal ɣef yinzan yenna-d: «llan seg 

yimezdaɣ n temnaḍt n leqbaye, kra n yimdanen i izemren ad d-inin ayen 

iɛeddan i mittin d inzi mebla ma ɣlin di Tulsa neɣ de usexleḍ».
1
 Imi 

imdanen imezwura d wid i yeseqdacen tifyar-a di tudert-nsen n yal ass. 

2-Tabadut n yinzan d lemɛun: 

          Timetti-nneɣ tebna ɣef timawit, tasuta tettaǧa-tt-id i tayeḍ, deg-s 

ayen i aɣ-d-ǧǧan yimezwura. «Taɣerma-nneɣ am wakken neẓra d tin n 

wawal, i d-yeqqimen ala ayen i d-ttakent tsutiwin i tiyaḍ, daymi amezruy-

nneɣ yeqqim-d kan deg-s ayen i aɣ-d-yessaweḍ wawal n yimezwura-

nnneɣ».
2
 

Ihi sef wawalen-a ad naf inzi yeṭṭuqet fell-as wawal. Aṭas n yinagmayen i 

d-yemeslayen ɣef wanaw-a n tesrit tamensayt, ad naf deg tezrawin-nsen yal 

yiwen akken i as-yefka tabadut. 

          Inzan d lemɛun mmalen-d amek ttxemmimen imaziɣen si zman 

aqbur alami d tura d wamek d-telḥa tudert-nsen, dayen ara naf di tbadut-agi 

n F.J.Abela i d-yenna: «Inzan d wid i d-yemmalen tudert n tmura d wazal-

nsent. Asmi akken tella tmusni tleḥu s timawit seg ubabat ɣer mmi-s».
3
 

         Si tama nniḍen ad naf awal n Yusef Nacib yenna-d:«Akk tinfaliyin 

timiranin, d agummu n tirmit i d-yettwaddmen seg tmusni taɣerfant yesɛan 

                                                           
1
 Nacib (Y), «Proverbe et dictions kabyles», Ed. Andalouses, Alger, p 22. 

2
 Hadjer, «Izen n umaziɣ, Revue n

0
 05», Ed. Agraw adelsan amaziɣ, Tizi ouzou, p 19. 

3
 Abela.F.J, «Proverbe de diban sud T2», Ed. Maison neuve darouse, Paris, 1981. 

izen».
1
 Inzi mačči d awal menwala, d awal yesɛan lsas d lqima, amdan 

yessexdam-it asmi ara yejerreb taɣawsa ama telha ama dir-itt. 

         Inzi d awal i d-yettwannan s nnkuz, d awal wezzilen di timawit d tira, 

yeqqen s tmezla ɣer tikta, yeskan-d tigzi n umdan d tfelsafit-is ger-as d 

tmetti-is, ad t-naf yettwehi s ayen yesɛan abaɣur. Ad naf deg umawal n 

Larousse, Brodos: « Inzi d awal wezzilen yesenfali awelleh deg ubrid 

yelhan neɣ n tirmit».
2
 

Tawsit-a tamensayt n tesrit yeṭṭuqet fell-as wawal maci d yiwen neɣ sin i d-

yettmeslayen ɣef ugerruj-a n lejdud, fkan-as azal d ameqqran s unadi fell-as 

d waḥraz-is i wakken tisuta i d-yetteddun ad issinent amezruy-nsent. 

3-Tiwuriwin n yinzan d lemɛun: 

         Inzan-a imensayen d lemri i wayen yeḍran ayagi deg yizri. Imi 

yettarra-aɣ-d tignatin yeḍran acḥal aya fell-asent, d imuddiren myal mi ara 

d-temlil tegnit yurzen ɣur-sent. 

Inzi yeskan-d tikli n umdan, yeskan-d tansayin-is neɣ tigad n ugdud s 

umata neɣ tigad n taddart n udrum. 

         Di tmetti taqbaylit ssexdamen awal wezzilen, bu-wazal meqqren i 

wakken ad ssenfalin ayen i ttḥulfun. Ad naf anagmay Yusef Nacib yenna-d: 

«Asemres n yinzan d lemɛun di tutlayt n yal ass di temnaḍt n leqbayel 

yesɛa azal d ameqqran, imi yis-sen i yettiwzil wawal, s tikti-nsen i d-tettban 

tidet».
3
 

Inzi yesɛa iswi azamuli, s-yis ad yefhem umdan awal n wayeḍ ama yelha 

ama dir-it. Ad ten-naf daɣen ssebganen-d iberdan yellan d wid n ṣṣwab. 

                                                           
1
 Nacib (Y), Op-cit, p 23. 

2
 Dictionnaire de la langue Française, Ed. Larousse Brodos, 1998, p 833. 

3
 Nacib (Y), Op-cit, p 22. 

Akken ara naf daɣen d nutni i d lsas n uselmed n tudert d ttrebga d wamek 

ddren di talliyin timezwura. 

Mmalen-d azal n umdan di tmetti am akken i d-mmalen amek i tleḥḥu 

tmetti si tallit ɣer tayeḍ. 

Amedya: 

«Ur ḥemmleɣ gma, ur ḥemmleɣ win ara t-yewwten»  

 Inzi-a neqqar-it asmi ara tili taluft d tin n nnif, amek yebɣu yili lḥal gma-k 

d gma-k, d lmuḥal ad tefkeḍ afus deg-s. 

Amedya: «Tassa tekkat ɣef tassa akeckuc ɛla berra». 

Deg twuriwin-a n yinzan ad naf tin yettwellihen ɣer yiberdan yelhan di 

ddunit acku ala ayen yelhan ara idumen d win yesɛan lfayda. Ad naf tin: 

Uselmed: Azal d lmaɛna n tmetti taqbaylit, Farida Farux tenna-d: «Nettaw-

id lemtul ma tebɣiḍ ad tesfehmeḍ i walbaɛḍ, ad t-twelheḍ ɣer ṣṣwab neɣ 

ad t-trekzeḍ».
1
 

Amedya ɣef twuri-a: 

«Ddu d umeksa ad tekseḍ, ddu d taleb ad terɣeḍ» 

Tella daɣen twuri yemmalen amezruy n tmetti. Deg tegnit-a ad naf inzan n 

temnaḍt n Mceddala ur d-ttawin ara aṭas ɣef umezruy. 

Amedya: 

«S kra n win yellan d ameksa, terra-t faransa d axalaf» 

«At Iɣil Ḥemmad yesgaǧ uḥellab», inzi-a ttawin-t-id yemdanen asmi ara 

ugaden si tɣawsa ur telli ara. 

                                                           
1
 Ferroukh (F), «Proverbe alisation du vers, un fait intertextualité berbère», Ed. Doabe, 1995, p 36. 

«Iwwet-iyi urumi, ccetkaɣ-as i gma-s» 

Ad naf inzan n teqbaylit urzen ɣer yisuḍaf n tmetti, wa inehhu, wa 

yettweṣṣi, wa yettrebbi, am wakken ad naf yettawi-d ɣef tesnekta, d acu 

deg wammud-nneɣ ulac s tuget wid i d-yemeslayen ɣef twuri-a. Nufa-d 

yiwen ar sin n yinzan i d-yemeslayen ɣef wanect-a am tedyant n “Lfetna n 

Maryem”
1
 yeḍran di lɛarc amceddal di lweqt n Turk, qqaren «Win iḥeḍren 

i traḍ n Yileggan, taḍsa ur d-ttek uglan» 

Tis snat, Leqbayel lawan-nni i yezrin ur ssinen ara taɛrabt, ihi ahendaz 

aqbayli ixemmem amek ara sen-d-yessegzi ddin s useqdec n yinzan. 

Amedya: 

«Laxart am uxertum, a taberkant n uqadum, amaqwa n win ibeṭṭun aksum d 

weɣrum».  

Am akken daɣen i d-ttaddren tiqerrabin yis i tettwassen di tmurt n leqbayel 

am «Yemma Xliǧa, jeddi leḥbib, sidi Ƹmar crif», i yellan di trakalt n 

Mceddala. 

Ini n tazwara deg yinzan : 

Tagnit nniḍen, inzan d lemɛun sehḍaren-d iɣersiwen am yigḍaḍ, ibeɛɛac 

akk d wid yemmuten, win yekkren ad as-yini: «Akken i as-yenna wuccen», 

neɣ asenṭeq n wayen yellan di tfekka, amedya: «Nnan-as i tfireɛqest: ayɣer 

i tetteduḍ deg yidis? Tenna-yasen: ilmend n lwaqt», imi lweqt i deg d-negra 

yeɛwej ihi ad yelḥu ilmed-is. 

                                                           
1
 -Lfetna n Meryem d yiwet n tedyant yeḍran di lԑerc Amceddal ;i wumi qqaren Ileggan,Meryem d yiwet 

n teqcict tecbaê aṭas dɣa bɣan-tt sin n yergazen seg sin n yedrumen mxalaffen, ayen i-ten yeggan 

ttnaɣen anwa ara-tt yaɣen,asmi i-tt fkan i yiwen deg-sen ,assen n tmeɣra-ines iruê wayeḍ-nni i-tt yebɣan 

yenɣa-tt,dɣa ggan-d inzi-a : win iêeḍren i lfetna n Meryem taḍsa ur-d ttek uglan.   

Ihi ini n tazwara, d awal wezzlien, nettaf-it-id di kra n yinzan yis-s I 

nbeddu ameslay uqbel ad d-nebder inzi-nni. Deg wamud nnte$ nufa-d kra n 

wanawen n yini-a n tazwara. 

Amedya:    

-Nnan-as I tfireԑqest I tfireԑqest:  Ayɣer I tetteduḍ ɣef yiwen 

yidis,tenna-as ilmend n lweqt. 

-Tenna-yas teɣzalt: seg wasmi urweɣ ur swiɣ aman izedganen. 

-Umneɣk a yucen tecciḍ-iyi iɣiden. 

  

         Ihi anaw-a n tesrit tamensayt ur teǧǧi acemma war ma ur t-id-tebdir 

ara, ama di tmetti ama d ayen yellan deg ugama n tmurt n leqbayel am 

ccbaḥa n udrar n Gerǧer, isafen, iɣezran, tiɣaltin d wayen yellan deg-s am 

yiɣersiwen, imɣan neɣ lweqt n tyerza d wallalen i ssexdamen d wansayen n 

yimezdaɣ n tmurt n leqbayel. Akken daɣen wwin-d ɣef wassaɣen yellan 

ger yemdanen, ama ger At uxxam, neɣ lwaldin d ddarya-nsen, ama ger 

tmeṭṭut d temɣart-is….atg. 

4-Tulmisin n yinzan d lemɛun: 

         Akken i sɛan yenzan d lemɛun tiwuriwin d tbuda, sɛan ula d tulmisin i 

ten-yettaǧǧan ad mxallafen ɣef tefyar nniḍen, ger-asent ad naf: 

1-Talɣa: 

1-A-Talɣa n yinzan:  

Deg tewsit-a tamensayt, s umata ad t-naf bdan seg yiwen n uḥric alama d 

smus n yiḥricen. 

A-Talɣa n yiwen n uḥric: Ammud n yinzan i d-nejmeɛ si temnaḍt n Mayu, 

tuget deg-s d wid yesɛan yiwen n uḥric neɣ yiwen n ufyir. 

Md: «Lxir yuɣal d ixmir» 

        «Seg ucrured s aḥrured» 

B-Talɣa n sin n yiḥricen: D tin yebḍan ɣef sin n yifyar. 

Md: «Atmaten d atmaten, aɛebbuḍ yebḍa-ten» 

        «Yuker ḥeḍreɣ, yeggul umnaɣ» 

        «Axxam-is ur as-yezmer, lǧameɛ yeddem-as amezzir» 

C-Talɣa n kraḍ n yiḥricen:  deg wammud i d-nejmeɛ n yinzan drus i 

yesɛan kraḍ n yifyar. 

Md: «Asmi ttnadiɣ ad ḥefḍeɣ ttasen-d inexḍaben, asmi ḥefḍeɣ, fukken    

yergazen» 

         «Ur yekkat, ur ireggem, ur imenneɛ deg medden» 

D-Talɣa n ukuẓ n yiḥricen: Deg ugerruj iɣ-d-ǧǧan lejdud, nufa-d belli 

anaw-a qlil s waṭas. 

Md: «Leḥram am yijdi n wasif 

         Mi t-refḍeḍ ad ak-yeɣli 

         Leḥlal am seksu n yirden 

         Mi t-reḍmeḍ ad ak-yennerni» 

E-Talɣa n semus n yiḥricen: Inzan xuṣen s waṭas deg wanaw-a. 

Md: 1«Lukan iyi-hdi Ṛebbi  

            Barka-yi ssuq 

            Barka-yi lxalat 

           Sut zik fukkent 

            Id d-yegran d tiḥezzazin» 

       2«Iɣaḍ-iyi lxir i xedmeɣ 

           S iɣzer i t-ḍegreɣ 

          Ad neǧɛel tura xedmeɣ 

          Tura ɛemreɣ 

           Ifat ger ifassen» 

Qqaren-d medden inzi-a asmi ara yexdem yiwen lxir, ad as-yuɣal d ixmir. 

S umta ɣas deg yinzan-agi i d-nejmeɛ nufa-d wid yesɛan ukuẓ d smus n 

yifyar, d acu amur ameqqran d wid yesɛan afyir d sin n yifyar. 

2-A-Amgired deg talɣa: 

Inzan s umata talɣa-nsen tettbeddil seg tama ɣer tayeḍ, am akken i 

tettbeddil seg umdan ɣer wayeḍ, imi yezmer mačči akken ara s isel umdan 

ara s d-yeɛiwed wayeḍ. 

Md: «Annect yebɣu yekki-t yiḍ, taṣebḥit ad t-ban tafat»   

         «Annect yebɣu yekki-t yiḍ, bu leqrar ad yali wass» 

Md: “Ecc amur-ik, sider tiî-ik” 

Md: “Ecc amur-ik;teqneḍ allen-ik” 

Md: “Tayda d tamrezagut, izumbiyen d iziḍanen” 

Md: “Tayda telha,izumbiyen fuêen” 

Sin yinzan-a mgaraden deg talɣa-nsen maca anmek yiwen ttwelihen ɣer 

usirem, ma yella nmuqel anwa i d amezwaru ur neẓri ara. 

4-A-Tameɣrut: 

Tameɣrut d imesli yettuɣal-d  deg yiwen n wefyir neɣ deg yinzi akken ma 

yella , neɣ nezmer ad d-nini belli d yiwen n yimesli yettuɣal-d di taggara n 

wefyir n yinzi. ɣas akken llan yinzan ur nesԑi ara tameɣrut seg wid i-d 

nejmaԑ maca llan s tuget wid i ttyesԑan. 

Md: -«Deg tegnit n ṭṭiq, i d-yettban werfiq» → “q, q”. 

        -«Win ur nesɛi lwali, yettgala s xwali» → “li, li”. 

        -«Ayen ččiɣ yebleɛ                      

           Ayen sedqeɣ yenfeɛ       “ɛ, ɛ, ɛ”. 

           Ayen ǧǧiɣ di ccreɛ» 

Deg yinzan-a yal taggara n tefyirt tkeffu s tuɣalin ɣer yiwen n umesli, 

annect-a yettaǧǧa lmeɛna n yinzi fessus, yettishil i ususru. 

B-Udem n uɣanib: 

B-1-Aserwes “comparaison”: 

D asemcabi gar tɣawsa d tayeḍ s kra n wallalen n userwes, ger-asen: (am, 

kifkif, amzun). 

Md: -«Lehlak n tuɣmas am win yettrebbin tullas» → deg yinzi-a yeserwes      

lehlak n urebbi n tuɣmas imi kifkif di laɛtab. 

        -«Am win iceṭḥen i uderɣal». 

        -«Am win itekksen iselfan i weydi». 

        -«Am win yesecufen i wakli». 

        -«kif ay azegzaw ay aquran». 

B-2-Tumnayt “métaphore”:  

Dagi ad neserwes taɣawsa ɣer tayeḍ mebla ma neseqdec allalen n userwes. 

Md:  

        -“Taɛdawt n uxican” 

       -“Awal d azref,Tasusmi d ureɣ” 

Deg yinzi-a yettwacebeh taɛdawt s axican, uɣalen sɛan yiwet n twuri, imi 

axican ur yesɛi ara azal di tmetti acku ala lewsex i d-yettaǧǧa, ula d taɛdawt 

ala ayen n diri i d-tettaǧǧa. 

B3-Aɛiwed deg yimeslayen: 

Ayen irennun deg ccbaḥa n yinzi d aɛiwed n kra n yimeslayen. 

Md: «Seg ucrured s aḥrured, seg uḥrured s amured, seg umured ɣer 

tikli» 

B-3-Tanmegla:  

Amgared deg yinzan yezmer ad yili ger imeslayen, am akken yezmer ad 

yili ger yifyar n yinzi. 

Md: ger imeslayen: «Tayda tfuḥ, izumbyen lhan» → Tfuḥ ≠ lhan.  

-«Yal ccedda tetebɛ-itt talwit» → Ccedda ≠ talwit. 

-«Tettban lqima n tafat mi ara k-yewwet wugu n ṭlam» → Tafat ≠ ṭlam. 

Md: ger yifyar: «S ufella yecbeḥ yerqem, s daxel trekb-it twekka» → 

Yecbeḥ yerqem ≠ trekb-it twekka. 

B-4-Asexdem n uzamul: 

Inzan d lemɛun sɛan tutlayt n yizamulen i yettwellihen ɣer waṭas n 

tɣawsiwin, akken ad nẓer azal n wayen yellan zik d wayen yellan d aqbur, 

iwakken di$ ad zuxxen s-yis at tura. 

Md: -«Ttif tameṭṭut iḥerzen, wala tayuga ikerzen». 

        -«Ttif win iɛawden ṛṛef, wala win iseqfen tazeqqa»  

 Deg yinzi-a ṛṛef yettwellih ɣer tuṭfa di tmeṭṭut tamezwarut, ma yella d 

tazeqqa d aɛiwed n zwaǧ, d wa i d azamul n yinzi. 

        -«Ttif rray amcum, wala aneqleb n wawal»  

Win yetteṭṭfen deg wawal-is d wa i d azamul n yinzi. 

 

         



 

 

(II) 

Aḥric Wis Sin 

Tazwert:          

Deg uḥric-agi wis sin ad neɛreḍ ad d-nawi ameslay ɣef yisental i d-

yettwabedren deg yinzan d lemɛun i d-negmer si temnaḍt n Mceddala, 

maca weqbel ad nɛeddi ɣer yisental n yinzan d lemɛun akk d tesleḍt-nsen, 

ad d-nefk awal ɣef unamek n usentel, neɣ s talɣa nniḍen d acu i d asentel? 

          Asentel yesɛa azal-is, yuɣ aḥric di tudert n yimdanen, iwakken ad 

nemmeslay , yessefk ad yili usentel, amedya: adiwenni gar yimdanen ur d-

yettili ara ma yella ulac usentel, ihi asentel d tikti-nni i ssemrasen yimdanen 

iwakken ad tili taywalt am akken i d-nnan yinagmayen-a: (J) Gardes 

Tamini d Claud Hubert deg udlis-nsen: «Deg usezɣen n tsekla asentel 

yemmal-d tikti am tayri, lmut, agama…atg».1  

         Asentel yezmer ad yili d uffir, tewԑer lmeɛna-ines  I wefham, ilaq-as 

uxemmem akk d tmusni iwakken ad t-negzi, akken yezmer ad yili d uḍhir, 

am yenzan-nni yesɛan tidet yetteqraḥen mi ara t-id-yini umdan, asmi ara 

yebɣu ad iḍur, ad yessaki neɣ ad iwelleh amdan-nni iwumi yettmeslay. 

1-Asentel n tmetti: 

         Isental n yinzan d lemɛun ṭṭuqten maci d yiwen, sɛan akk assaɣ d 

tmeddurt n umdad, cudden akk ɣer tarrayt s wacu ttidiren, yal inzi neɣ 

lmeɛna yusa-d seg usentel i ddren deg tmetti taqbaylit, argaz, assaɣen ger 

yimdanen, nnif, lexdeɛ…..atg. Dɣa ad d-nebder kra n yisental i yellan deg 

yenzan d lemɛun-nteɣ i d-yusan seg ugerruj n leqbayel. 

 

 

                                                           
1(J) Gardes Tamini et (M) Claud Hubert «Dictionnaire de critique littéraire», Ed, Armand colin, Paris, 

1993, p 20. 

A-Tameṭṭut taqbaylit: 

         Tameṭṭut taqbaylit teṭṭef adeg d agejdan di tmetti tazzayrit1. Akken i 

tuɣ aḥric ameqqran di twacult taqbaylit akk d tmetti n leqbayel. Tesɛa azal-

is, d nettat i d aqerru n twacult, acku d nettat i d-yessekren arraw-is. Ma 

yella ṣelḥen teṣleḥ akk tmetti.   Tayemmat d aɣerbaz amenzu  akken i d-as-

yenna Ḥafiḍ Brahim di tmedyazt-ines n taɛrabt: 

Tayemmat d aɣerbaz 

Ma yella tella 

Yella ugdud lɛali n laṣel2 

         Tameṭṭut taqbaylit tettɛawan argaz-is di tudert-ines, ama dayen 

yeɛnan lecɣal n uxxam neɣ wid n berra am tfellaḥt, tibḥirin, azemmur…atg. 

Tameṭṭut taqbaylit tessenqas ameṣruf i urgaz-is. Maca ur nezmir ad d-nini 

ur tesɛi ara leɛyub acku ulac amdan ikemlen. Imdanen imenza ǧǧan-d inzan 

d lemɛun fell-as, ad d-nefk imedyaten seg wammud i d-negmer: 

-«Ttif tameṭṭut iḥerzen, wala tayuga ikerzen».  

Inzi-a qqarent medden ɣef tmeṭṭut igerzen i izemren i uxxam-is, qqaren-t 

ɣef tmeṭṭut iḥercen, irefden tawacult-is d wayen i tt-yerzan. 

-«Atmaten ma mxalafen, d tulawin iten-iferqen».  

 Inzi-agi neqqar-it ɣef tlawin i iweɛren i yettmeslayen i yirgazen- nsent s 

tḥila dɣa ssefraqent atmaten.  

                                                           

1 -Tasɣunt tamaziɣt tura, Asqamu unnig n timuzɣa, yennayer, 2011,20. 

  .  1985ألجزائر ‘ لجزائرية خ.ل ألثورة التحريريةا ا ةرار نظال المرد تأنيسة  بركا2-  

-«Taqemmuct ur tejji ara, ma d ifassen ur tesɛi ara».  

Inzi-a anamek-ines ɣef tmeṭṭut yettmeslayen aṭas yeččekiren iman-is, ma 

yella d lecɣal ulac ur temɛin ara. 

-«Tučči ar tinzar, taguni ar azal » . 

Akken neẓra tamɣart akk d teslit uɣent adeg ameqqran di tsekla taqbaylit, 

aya neẓra-t ama di tmedyazt neɣ timucuha neɣ deg yinzan d lemɛun, am 

umedya-agi qqaren-t ɣef tlawin ur nezmir ara i yexxamen-nsent. 

-«Argaz i lehna d leɣna, tameṭṭut i leḥnana».  

Anamek n yinzi-a ɣef tmeṭṭut ḥninen, tleddi arebbi-ines yeččuren d leḥmala 

akk i yimdanen. 

-«Tenna-yas teɣzalt seg wasmi urweɣ, ur swiɣ aman izedganen».  

Inzi-a teqqar-it tyemmat ɣef ɛeggu-ines asmi tettrebbi deg warraw-is. 

B-Argaz aqbayli: 

         Timetti taqbaylit tefka azal i urgaz, d netta i d bab n wawal, ulac win 

ara yilin s nnig-s, deg uxxam d netta i yettaran lebla ɣef uxxam-is. Dɣa 

tasekla tamaziɣt aṭas i d-tewwi ɣef urgaz am wakken i qqaren deg yinza-

agi: 

-«Argaz iɛeffu, iceffu».  

Inzi-agi qqarensi-t medden iwakken ad negzi neɣ ad segzin i wiyaḍ belli 

argaz yewɛer ɣas ad yessusem, maca asmi ara tent-yejmeɛ ad yexdem kra. 

-«Argaz ur nxeddem, efk-as taruka ad yellem».  



Aḥric wis sin                                                          Tasleḍt n wammud 

 

25 

 

Si tama nniven timetti taqbaylit ur teḥmil ara argaz yett$imin ne$ argaz 

afenyan, d$a ooan-d yimezwura ayen d-yemmalen ayagi, am yinzi-a i d- 

ɣef urgaz ur nxeddem, serwisen-t ɣer tmeṭṭut.  

 

-«Argaz yellan d lefḥel, ur yettagad ma ywḥel». 

Anamek n yinzi-a ɣef tebɣest n urgaz, ɣef win yesɛan tissas, yezmer ad 

yefru yal ugur ara d-yemlal di tudert-ines. 

-«Ass-n mi ɣaben lqerraḥ, i ɛemrent tuǧǧal amraḥ».  

Inzi-a qqaren-t medden ɣef  lhiba n urgaz d ccan-is, d wamek meqdur, d 

wamek yeḥkem di tmeṭṭut taqbaylit. 

-«D lmeḥna i d-yettrebbin irgazen».  

Anamek n yinzi-a ɣef tirugza, qqaren maci d idrimen i d argaz, qqaren d 

lefɛayel-is akk d tezmert-is. 

-«Ssuq n ṣbaḥ win ur neqḍi fukken lerbaḥ».  

Inzi-a qqaren-t medden ɣef urgaz afenyan ur nettenkar zik, ur nxeddem 

lecɣal-is deg lawan. 

C-Ẓẓher: 

         Ẓẓher d yiwet n temsalt mucaɛen di tmurt n leqbayel si zman aqdim. 

Ttamnen yis-s, win yekkren ɣer wayeḍ ad as-yini “ur sɛiɣ ara ẓẓher”. Am 

wakken i d-newwi deg yinzan-nteɣ ɣef usentel-agi: 

-«Ẓẓher deg unyir, anyir-iw yerɣa».  

Inzi-a anamek-ines ɣef  umdan ur nesɛi ẓẓher, am akken qqaren Ṛebbi yura 

deg unyir kulec, dɣa ttawin-d lemtel-agi. 

-«Anda akken i ḍemɛeɣ tafat, i yufiɣ lehwa tekkat».  

Anamek n yinzi-agi ɣef umdan ur nesɛi ara ẓẓher anda yedda. 

 

-«Ddunit tedda d win ibedden ɣas baba-s d aɣyul».  

Inzi-a qqarent ɣef umdan yellan d yir netta maca anyir-is akk d ẓẓher, anda 

yedda yufa iman-is. 

2-Tadamsa: 

         Di tmetti taqbaylit amur agejdan n tdamsa d axeddim n tmurt. S 

wanect-a i meɛrufet tmurt n leqbayel, xeddmen tamurt ula deg udrar 

amedya ad d-naf ṭṭjur uzemmur  ula deg udrar ɛlayen. Axeddim di tmetti 

taqbaylit aṭas am tfellaḥt, amgar, azemmur….atg.  

A-Tafellaḥt: 

         Tafellaḥt d yiwen n uḥric ameqqran di tudert n leqbayel, seg zik uɣen 

tannumi xeddmen ayla-nsen…atg. 

-«Wwet-d, wwet-d a lehwa, ad nečč aɣrum di lehna». 

  Inzi-a ɣef ufellaḥ asmi ara izerreɛ ad ideɛu ɣer Yillu ad d-yefk tiqqit 

iwakken ad yemɣi, ad yemger. 

-«Lemmer itent-iḥesseb ufellaḥ, ur tent-izzerreɛ».  

Anamek n yinzi-a ɣef lmeḥna d leɛtab n ufellaḥ ɣef tmurt-is. Ɣef tezmert i 

yettruḥun deg uxeddim-is, maci s tɣimit d usɣulef amek ara d-yawi tgella i 

uxxam-is. 

B-Ṭṭjara: 

         Ṭṭjara d yiwet n temsalt yellan di tmetti taqbaylit si zman aqdim, 

ttcalin si temnaḍt ɣer tayeḍ, neɣ si ssuq ɣer wayeḍ, xeddmen ṭṭjara. Dɣa 

ǧǧan-d fell-as inzan d lemɛun acku aṭas i yeḍerrun di tlufa am tigi. 

 

-«Ayen ẓiḍen ttaṭafen-t tuɣmas».  

Anamek n yinzi-agi ɣef yimeṭjar, asmi ara ssalin di ssuma, ssiɣlayen 

taɣawsa, dɣa qqaren ayen yelhan ɣlay. 

-«Akken yella wass, ad t-ikes umeksa».  

Anamek n yinzi-a ɣef umeṭjar asmi ara yeffeɣ ad yeɛnu ṭṭjara, ad yessaram 

ad as-telḥu, maca akken yella wass-nni ad t-yesɛeddi. Ma yella yewwi-d, 

yewwi-d ma ulac mazal ussan. 

3-Assaɣen gar yimdanen: 

         Yal amḍiq anda tella tudert, anda llan yimdanen, llan wassaɣen ger-

asen, ama d assaɣen yelhan am leḥnana, neɣ assaɣen n d iri am lekruhga, 

tismin, leḥsed…atg. Assaɣen ttilin ger urgaz akk d tmeṭṭut-is, ger 

watmaten, ger warraw n leɛmum d lexwal, tamɣart akk d teslit, lǧiran…atg. 

Inzan d lemɛun sɛan aṭas n yisental yerzan assaɣen ger  yimdanen, maca 

nekkenti ad neɛreḍ ad d-nawi kra n yisental yerzan annect-a. 

A-Tagmat: 

         Tagmat dayen igerzen nezzeh ttettili ger yimdanen akken ma llan, 

tettili gar watmaten, gar warraw n leɛmum d lexwul…atg. Tagmat tettara 

leɛdu, tisfi akk d tismin. Tagmat tettḥadar, tettɛawan, tettḍegir yir 

imeslayen d yir lefɛayel. Ɣef usentel-a ad d-nawi kra n  yimedyaten. 

-«Win ur nesɛi tagmat meḥqur».  

Inzi-agi qqaren-t ɣef win ur nesɛi gma-s, qqaren-t daɣen ɣef win ur nesɛi 

tagmat di twacult-is, neɣ ɣef win yesɛan gma-s d aɛdaw, ur ttemlaɛin ara. 

 

-«Win ur nesɛi lwali yettgalla s xwali». Inzi-a ɣef win ur nesɛi tagmat, ur 

yezmir ara ad yettkel ɣef wiyaḍ. 

B-Tadukli: 

        Seg wassaɣen nniḍen yellan di tmurt n leqbayel, assaɣ n tdukli ger 

yimdanen. Maca ṛṛefqa tezmer ad tili telha, ad d-tawi ayen lɛali akken 

tezmer ad d-tawi ayen n diri akken qqaren deg yinza-agi: 

-«Ddiɣ d yir arfiq, yeǧǧa-yi deg yir amḍiq».  

Inzi-agi anamek-ines ɣef umdan yettaǧǧan ameddakel-is di tegnit n ṭṭiq, 

deg wakud n ccedda. 

-«Ini-iyi d anwa i d amdakel-ik, ad ak-iniɣ d anwa-k».  

Inzi-a qqarent yimdanen ɣef umdan yettabaɛen di yir lɛebd ixeddem-it d 

ameddakel qqaren ad yuɣal am netta. 

-«Ddu d umeksa ad tekseḍ, ddu d ṭaleb ad teɣreḍ». 

 Anamek n yinzi-agi ɣef uwellah d uweṣṣi d lxetyaṛ n yimeddukal. Akken 

yella ad tiliḍ, akka i d-qqaren Wat zik. 

C-Lexdeɛ: 

         Lexdeɛ d yiwet n temsalt n diri yettḍurun nezzeh, tella deg yal amḍiq 

deg umaḍal, lexdeɛ yettili di twacult, ger watmaten, ger urgaz akk d 

tmeṭṭut-is, ger yimdukal….atg. 



Aḥric wis sin                                                          Tasleḍt n wammud 

 

29 

 

Seg yinzan d lemɛun id d-nemger aṭas, deg-sen llan wid yettmeslayen ɣef 

lexdeɛ. Ula d timetti taqbaylit yedder deg-s lexdeɛ. 

 

-«Bururu yenɣa yemma-s, taggara yettru fell-as».  

Inzi-agi qqarent ɣef wemdan ixedɛen, yeskiddiben, ur yesɛi laman, 

ixeddem di temcumin sin akin ad yer iman-is ur yexdim acema. 

-«Tikli n tfireɛqest, tikelt akka, tikelt nniḍen akka».  

Anamek n yinzi-agi ɣef umdan yesɛan sin wudmawen, yettak iles, netta ul-

is yerka. Ixeddem ala di temcumin yettara iman-is d leḥlu. 

-«Asif i wumi ssusmen waman, ur yesɛi laman».  

 Inzi-a neqqar-it ɣef umdan yessusumen ur tseleḍ  i umeslay-is, maca 

ixeddem rray-isyesserwat akken i d-as-yehwa. 

-«Laman wwin-t waman».  

Anamek n yinzi-agi ɣef laman ur d-negri di tudert n wemdan. Ɣef lexdeɛ i 

wumi ddan yiẓuran akk deg yimeḍqan. 

4-Ansayen: 

        Ansayen d ticreṭ n yal timetti di talsa, d nitni i d-yemmalen tigemmi, 

idles…..n yal timetti. D ansayen i d-yessebganen tamagit, taɣerma n yal 

agdud. D nitni i d-yemmalen tarrayt amek yettidir yal agdud di tmetti-ines, 

d ansayen i yettaǧǧan timetti-ines ad temxallef ɣef tayeḍ, ad tesɛu timsal i 

tt-yerzan weḥd-s. 

         Timetti taqbaylit d yiwet seg tmettiyin umaḍal yesɛan ansayen s 

waṭas, mucaɛet s wannect-a, aṭas n tlufa anida sɛan ansayen, aṭas n temsal 

deg wacu xeddmen ansayen. 

         Timetti n Mceddala d yiwet seg tmettiyin yesɛan aṭas n wansayen 

annect-a nufa-t deg yinzan d lemɛun i d-nejmaɛ. 

 

A-Zwaǧ: 

          Zwaǧ d yiwet n temsalt i icudden merra imdanen, yella seg wasmi 

texleq ddunit, mi d-yexleq Ṛebbi Adam ixleq-as Ḥawa acku yeẓra Ṛebbi 

Adam yeḥwaǧ tameṭṭut ara yilin di tudert-ines, ixleq-iten iwakken ad 

ɛemren lqaɛa. Akken yesɛa zwaǧ azal ɣer umaɣlal i t-yesɛa ɣer tmetti 

taqbaylit, annect-agi yettban-d seg wansayen xeddmen ass-nni n zwaǧ n 

walbaɛḍ, zwaǧ yettawi-d tayri, izeddi tiwaculin, yesdukul imdanen. 

Yettawi-d talwit, aɛiwen…atg. 

          Argaz akk d tmeṭṭut taqbaylit asmi ara zewǧen, yessefk fell-asen ad 

beddlen tikli, ad uɣalen zemren i tudert n zwaǧ. 

Tameṭṭut ilaq ad tagad argaz-is, ad t-qadar, ma yella d argaz yessefk fell-as 

ad ibeddel tikli, ad ibeddel abrid-nni n zik asmi yella d awḥid acku timetti 

taqbaylit teggar tamawt i wid yezewǧen.1 

           Inzan d lemɛun n Mceddala ttarun-d aṭas ɣef temsalt n zwaǧ ad d-

nebder kra n imedyaten seg wansayen-nsen. 

-«Ḍegger a tislit aman n tissit, ad tejuǧged am tjeǧigt».  

Inzi-agi neqqar-it mi ara d-tas teslit ɣer wexxam n wergaz-is, azekka-nni ad 

tawin ɣer tala, ad teddem yid-s sin n yebriqen n waman sin nniḍen n lfal, 

mi tewweḍ ad tefk aman i telmeẓyin ur nezwiǧ ara, sin akin ad t-ḍegger 

aman sebɛa tikwal s deffir tuyat-is, snat tikwal s ddaw yiḍarren-is, asmi ara 

                                                           
1
 Tasaidit Yacine Titouh, «Si tu m’aime guéris-moi, étude d’ethnologie des affects en Kabylie», Ed, La 

maison des sciences de l’homme, juin 2006. 

tfak ad t-ḍegger sin n yebriqen n lfal i warrac imecṭaḥ. Dagi ad d-awint 

tulawin inzi-agi id d-nebder. 

-«Kem tefkiḍ-iyi leḥlu, nek fkiɣ-am tamment, Ṛebbi ad yebɛed fell-aɣ 

lebla».  

Anamek n yinzi-agi ɣef snat teslatin asmi ara zewǧent deg yiwen wass, 

yessefk fell-asent ad mseččent aḍemmin iwakken ta ur tettara aneɣluy ɣef 

tayeḍ, ɣef waya id d-tawin inzi-agi. 

Deg wansayen n Yimceddalen, taqcict seg wasmi ara tesɛu 15 n yiseggasen 

ad tebdu ad d-tasen ɣur-s inexḍaben, maca taqcict ɣer taggara yiwen kan 

ara teqbel dɣa ttawin-d inzi-agi: 

-«Taqcict xeṭṭben-tt meyya, yettawi-tt yiwen».  

Deg leɛwayed n leqbayel tameṭṭut iwakken ad tezweǧ ilaq aṭas, ad yili d 

argaz, d mmi-s n twacult yelhan, yesɛa axeddim lɛali…atg. Dɣa tameṭṭut 

iwakken tettextiri ur tzeweǧ ara, ɣef waya ttawin-d inzi-agi: 

-«Asmi ttnadiɣ ad ḥefḍeɣ ttasen-d inexḍaben, asmi ḥefḍeɣ, fukken 

yergazen». 

B-Azeṭṭa: 

          Azeṭṭa d yiwen n umahil iweɛren, xeddment-t tlawin, ilaq-as ṣsber d 

rrẓana, yetteṭṭef si 20 n wussan alama d aggur. 

-«Ččet ay arrac, ur yetteɣras, ad t-id-nesken i leɛrac».  

 Tmeṭṭut asmi ara tger azeṭṭa, deg wansayen n imceddalen ssegayen ibawen 

uftiyen, ttaken-ten i warrac iwakken ur yetteɣras ara ubernus-is neɣ 

aḥayek…atg. 

5-Timsal n ddin: 

        Timetti taqbaylit deg zik-is d yiwet n tmetti yesɛan lḥerma d nnif, 

yesnen lbaṭel ɣef lḥeq, d yiwen ugdud iferzen d acu i d lxir, d acu i d ccer. 

Dɣa asmi id d-tekcem tdeyyanit tineslemt teɛreḍ amek ara tkemmel ad 

tessekcem tadeyyanit-agi. Ayagi yettban-d seg wansayen d wawalen 

ssemrasen deg tudert-nsen. 

          Seg yinzan d lemɛun ɣef tdeyyanit i d-negmer llan yisental i d-

yettawin ɣef tdeyyanit ad d-nefk imedyaten. 

A-Lxir d ccer: 

          Timetti taqbaylit teddem-d seg tdeyyanit tineslemt ayen yerzan lxir d 

ccer, tessemras-it deg tudert-is di temsal n ttrebga, awelleh, lḥerma, lḥeq, 

lbaṭel…atg. Akken qqaren Yimceddalen: 

-«Xdem lxir ad t-afeḍ wayeḍ”  

Inzi-agi qqaren-t yimdanen i win ixeddmen lxir, iwakken ad as-inin dakken 

lxir-ik ad ak-id-yuɣal. 

-«Lxir yuɣal d ixmir».  

Anamek n yinzi-agi ɣef umdan iwumi yettwaxdem lxir inekker-it, yettara-t 

d ixmir neɣ d ccer. Iqubel lxir s ccer. 

-«Lxir ma txedmeḍ-t ula deg uẓru ad t-afeḍ».  

Anamek n yinzi-agi f umdan ixedmen lxir ahat ur d-yettuɣal ara seg 

wemdan i wumi i t-yexdem, maca Ṛebbi yeẓra ad d-yas wass ad as-t-yerr. 

B-Tamettant: 

          Tudert telha, ulac amdan ur nebɣi ad iɛac tudert n dima, acku tettili 

tallit-is ɣer ddunit dayen yessefraḥen, bɣan akk medden ad dren deg lehna 

ur ttagaden ara, ur sɣullufen ara. Maca tidet n lmut tella akken qqaren At 

zik: 

-«Lmut d abrid ur nexlif».  

 Anamek n yinzi-agi ɣef lmut, yiwen ur yezmir ad tt-yerr, yal yiwen deg 

tudert ad ijerreb lmut, ulac win ara tezgel. 

-«Lmut yiwet, ssebbat qqwant».  

 Inzi-a qqaren-t ɣef  lmut ara yeṭṭfen yal amdan, maca yiwen deg-neɣ ur 

yeẓri amek ara yemmet, acku aṭas n ssebbat i yellan. 

C-Lmektub: 

         Ṛebbi leqseḍ-is d ameqqran ɣef tudert weqbel ad tt-yexleq, ihegga 

ayen ara yilin deg-s. Ixleq imdanen, yal yiwen d acu i as-yefka ad t-yidir di 

tudert-is. Akken qqaren deg umedya: 

-«Ayen yuran di senduḥ, muḥal ad iruḥ».  

Anamek n yinzi-agi f wayen yuran deg unyir, akken yebɣu yili, ur yezmir 

ḥedd ad t-ibeddel. 

-«Ṛebbi ur yettruẓu yiwen, alama ijeber-it». 

 Inzi-agi qqaren-t yimdanen ɣef lmektub; ɣas akken ad yili dir-it, maca 

Ṛebbi yeẓra d acu yellan, yeẓra, yal cedda ad as-yefk sin akin talwit. 

-«Nekkni nettḥebbir, Ṛebbi yettḍebbir».  

Anamek n yinzi-a ɣef yimdanen yessɣulufen ɣef tudert-nsen, maca Ṛebbi 

yura-asen ayen ara sɛeddin. 

D-Taẓallit: 

         Taẓallit d yiwet seg trekkizin tigejdanin n tdeyyanit tineslemt. Seg 

wasmi i d-yusa udlis n leqran yettweṣṣi ɣef tẓlalit, acku tettrebbi, tettwellih, 

tettara imdanen ɣer ubrid. 

         Qqaren-d belli nnbi Muḥemed yettẓala armi yuɣal unyir-is d aberkan, 

seg wannuz i yettanez i Ṛebbi di tẓallit-ines. Ihi am akken nettwali taẓallit 

tuɣ aḥric d ameqqran di tdeyyanit-a, ula di tmetti taqbaylit taẓallit azal-is ur 

yecbi yiwen. 

         Leqbayel di tudert-nsen win ur nettẓala ara d yir amdan, yeffeɣ i 

ubrid, ixeddem ala di temcumin acku yettaǧǧa cciṭan ad d-iqerreb ɣur-s. 

         Annect-agi akk iban-d seg yinzan d lemɛun i d-negmer: 

-«Lɛebd ur nettẓala, ussan-is d lebla». 

 Anamek n yinzi-a f umdan ur nettẓala ara ad ixeddem ala timcumin 

iḥeṣṣel, ad d-yettmagar d lebda uguren di tudert-is acku yefka tagnit i cciṭan 

ad t-yesselḥu. 

-«Taɛekazt n lɛebd rqiq, ur tettirqiq, ur t-ineǧǧu ala uḥdiq». 

 . Win ur nettẓala ara ad t-yeṭṭef ɛeẓrayen, ur d-as-yettcuḥu ulac anwa ara t-

id-iselken, ma yella d amdan yettẓallan ad t-ssemnaɛ tẓallit-ines,d wa i d 

anamek n yinzi-a. 

E-Leḥlal d leḥram: 

          D yiwet n temsalt mucaɛen deg umaḍal merra, ladɣa di tmetti 

tazzayrit d teqbaylit acku yusa-d seg tdeyyanit tineslemt, i d-yewwin lḥeq 

ɣef  lbaṭel, lxir ɣef ccer, leḥlal d leḥram, timetti taqbaylit qqeblen akken 

ilaq tadeyyanit-agi, gzan leḥlal d leḥram acku d agdud yesɛan nnif d 

lḥerma, tidet….atg. 

          Akken qqaren deg yinzan d lemɛun i d-negmer si temnaḍt n 

Mceddala : 

 

-« Leḥram am yijdi n wasif 

     Mi tr-efdeḍ ad ad ak-yeɣli 

     Leḥlal am seksu n yirden 

     Mi t-reḍmeḍ ad yennerni»  

          Inzi-a ttawin-t-id d lemtel f umdan ixeddmen leḥram, adrim ara d-

yawi ad as-iruḥ ala deg wayen ur nesɛi azal, ur t-yettbarak ara Ṛebbi. Lɛebd 

i ixeddmen di leḥram ur iteddu di temsal-is. Ma yella d win ixeddmen di 

leḥlal yettbarak-it Ṛebbi yessawaḍ-it sani i yebɣa. 

Tagrayt tamatut: 

         Amdan aqbayli seg zik d bab n wawal, imi timawit aṭas i telḥa, 

texdem rray-is, ihi ala ayen i d-yeggran deg wallaɣen n yimdanen i yuran 

tura deg yidlisen n tsekla. 

          Leqdic-nneɣ yeḍfer abrid-a, d anadi deg wayen i d-yegran di ccfawat 

n yimezdaɣ n Mceddala. 

         Tazrawt-nneɣ tella-d di temnaḍt n Mayu neɛreḍ ad nezwi aɣebbar, ɣef 

wayen d-yegran di ccfawat n yimdanen ama d inzi, ama d lmeɛna, melmi 

iten-id-ttawin yemdanen…..atg. 

Ayendin n yinzan i d-nufa, ne$ i d-negmer si temnavt-a, $as akken 

deg yiwet n tallit wezzilen mavi, amud-a yezmer ad t-nesseb$er ma 

nkemmel anadi di tmenavt-a n Yimceddalen. 

Mi nezrew amud-nnte$, nufa-d d$aen, d akken inzan d lemεun n 

temnavt n Yimceddalen, wwin-d $ef yal asentel, ur zgilen yiwen, ayagi 

yeqqen srid $er tirmit n lejdud i yeddren, i ijerrben.  

          Di taggara ad d-nini leqdic-agi-nneɣ drus maḍi acku aṭas n tɣawsiwin 

i izemren ad ilint d acu ur nessaweḍ ara imi ulac akud i waya.  

Nessaram ad yili umahil-agi yerra-d ɣef yesteqsiyen i d-nsers di tazwara 

ɣas ulama yella kra n lexsas. 

Nessaram ad yili leqdic-a d lsas i yimahilen d tezrawin nniḍen. 

1-Atmaten d atmaten , aɛebbuḍ yebḍaten. 

2-Adfel lḥu-as, lehwa dari-as. 

3-A yaḍar jbu, a tiṭ cfu. 

4- Ayen ẓiḍen ttaṭafen-t tuɣmas. 

5-Ayen id d-yefka igenni, tewwit lqaɛa. 

6-Akken yebɣu ɣezzif yiḍ, laqrar-is ad yali wass. 

7-Argaz ur nxeddem, fka-s tareka ad yellem. 

8-Akken i teɣli zzriɛa, ad temɣi. 

9-Am win i yceṭḥen i uderɣal. 

10-Am win yeccucufen i wakli. 

11-Anda tessawḍeḍ aman bnu tissirt. 

12-Argaz iɛeffu, iceffu. 

13-Akken yella wass ad t-yeks umeksa. 

14-Ayen yellan deg teccuyt ad t-id-yessali uɣenǧar. 

15-Axxam-is s yezwir, lǧamaɛ yedem-as amezir. 

16-Aɣyul yettaǧa-d aɣyul, menwala iɛebba fell-as. 

17-Alɣem yettmuqul kan ɣer tzagurt n gma-s. 

18-Awal tḥekmeṭ mi yella deg wul-ik, iḥekem-ik mi d-yeffeɣ seg yiles-ik. 

19-Argaz i lbuq, tameṭṭut i leḥnana. 

20-Amdan yellan d lefḥel, ur yettagad ɣas ma yewḥel. 

21-Asmi ttnadiɣ ad ḥefḍeɣ, ttasen-d inexḍaben, asmi ḥefḍeɣ, fukken 

yergazen. 

22-Asmi ara taru zzayla, ad tenger ddunit. 

23-Asif i wumi ssusmen waman, ur yesɛi laman. 

24-Ansi  i s d-kkan iɛeggec d asawen. 

25-At yiɣil Ḥemmad yesgaǧ uḥellab. 

26-Anda ṭuqtent i ttilint tlufa. 

27-Assen mi ɣaben lqerraḥ, iɛemrent tuǧǧal amraḥ. 

28-A win i wumi yeshel waluy,, ḥader iman-ik di trusi. 

29-Awal d azref, tasusmi d ureɣ. 

30-Anida akken iḍemɛeɣ tafat, i yuliɣ lehwa tekkat. 

31-Ayen ifuten am win yemmuten. 

32-Abrid n Muḥemed nefɣit, win n Ɛisa ur tnewwiḍ ara. 

33-Awal ma wezzil yefra, ma ɣezzif ad d-yawi kra. 

34-Akken tenɣiḍ, ad tewteḍ. 

35-Am win yessendayen qeḍran. 

36-Aɣyul iruḥ, tabarda fell-i tettfuḥ. 

37-Atmaten ma mxalafen, d tulawin iten-iferqen. 

38-Am win yefkan tifaf i weɣyul. 

39-Anwa i kem-icekren a tislit, d yemma teḥḍer xalti. 

40-Acu i  k-yerran d gma a mmi-s n takna n yemma. 

41-Ass-a fell-i azekka, fell-ak. 

42-Afus yekkat ameṣṣad. 

43-ad teɛyuḍ tkerceḍ acenfir ufella, ad tḥesbeḍ d win n wadda. 

44-Ansi i d-zeḍmeḍ i d-squcdeɣ. 

45Bu snat yiwet ad as-truḥ. 

46-Bururu yenɣa yemma-s, taggara yettru fell-as. 

47-Bu yiles medden akk –ines. 

48-Bu tissas yettaǧa-d tissas. 

49-Ciṭuḥ i telwiḥt, ciṭuḥ i terwiḥt. 

50-Creɛ igenni leɛmer yeɣli. 

51-Cwiṭaḥ kan i yettimliḥen. 

52-D win i yxelqen i yettreziqen. 

53-D zzyada n leɛqel, id d-irennun lǧehd i tlufa. 

54-D temẓi i yexeddmen ɣef temɣer. 

55-D ṣṣḍel ilem, i yettenṭuwen. 

56-D win ifuden, i yettnadin ɣef waman. 

57-Deg tegnit n ṭṭiq id d-yettban werfiq. 

58-D asɣar meḥquren,  i yesderɣilen. 

59-D aɣyul id d-yeǧǧan taḍsa. 

60-D ṣber i d ddwa. 

61-Dayen i deg ixeddem ufalku, i deg yeččukku. 

62-D lmeḥna idd d-yettrebbin irgazen. 

63- D aɣyul  i yenekren laṣel-is. 

64-Di lmeḥna id d-yettban wergaz. 

65-Ddunit tedda d win ibedden, ɣas baba-s d aɣyul. 

66-Ddeɛwa n lwaldin tewɛer, tettwalḥaq am terṣaṣin. 

67-Ddu d umeksa ad tedseḍ, ddu d ṭaleb, ad teɣreḍ. 

68-Ha! a taqemmuct id d-yewwa, tewwurt Seɛda. 

69-Heddreɣ i warraw-iw, slan-d warraw n lǧiran. 

70-Lmumen udɣil. ɣef teḥbulin. 

71-Lemɛanda n tnuḍin. 

72-Ldi tiṭ-ik, ma tɣefleḍ, yedda uḍar-ik. 

73-Lxir yuɣal d ixmir. 

74-Laman wwint waman. 

75-Leɛbad am tgugtin, ta tewɛer, ta tefreɣ. 

76-Lxir ma txeḍmeṭ ula deg uẓru, ad t-afeḍ. 

77-Lemḥadra tuger leqrar. 

78-Lmut d abrid  ur nexlif. 

79-Lmut yiwet, sebbat qwant. 

80-Lehlak am seksu n yirden, mi t-reḍmeḍ ad ak-yenerni. 

81-Lehna teḍmen leɣna. 

82-Lalla n tɣaltin, ur teǧǧi tixamin. 

83-Lewjah mi d-yeffeɣ tarṣaṣt teɛqel bab-is. 

84-Lxir d uzzal, ccer d uffal. 

85-Lehlak n tuɣmas, am win yettrebbin tullas. 

86-Ma yeggul deg-k tselkeḍ, ma teggul deg-k tḥesleḍ. 

87-Ma ur telliḍ d uccen, ad k-ččen wuccanen. 

88-Mmi-s n tsedda ur yeɛfis ḥed aḍar-is. 

89-Mi tebɛed tassemt ɣef wemcic ad as-yeqqar d tamerẓagut. 

90-Ndama tettas-d tameddit, mačči taṣebḥit. 

91-Nekni nettḥebbir, Ṛebbi yettḍebbir. 

92-Rzen yezmawen, ččan wuccanen. 

93-Rregmat d awal, tisuraf d aman. 

94-Ṛebbi ur yettruzu yiwen, alama ijbeṛ-it. 

95-Ṛebbi iɛeffu, iɣeffer irennu. 

96-S yiɣil aberkan, i nečča aɣrum azedgan. 

97-Sani tettedduḍ a yaḍar? S aẓar. 

98-S kra n win yellan d amextaf, terra-t Fransa d axlaf. 

99-Seg ucrured s aḥrured. 

100-S timmi a dda Ḥinum fiḥel ma yehḍar yimi. 

101-Taxxamt n leɛsis texla. 

102-Tasekkurt timellalin. 

103-Ttif tidet yetteqraḥen, wala lekdeb yessefraḥen. 

104-Tekkat taɣaṭ yemezlen di tin yuzan. 

105-Tassa tekkat ɣef tassa, akeckuc ɛla berra. 

106-Tuččit n weydi, arna isexnunes-it. 

107-Tikli n tfireɛqest, tikelt akka, tikelt nniḍen akka. 

108-Terẓeg ma tezwar s imi, tamment ula wumi. 

109-Teɣli teslemt deg Ilulen, tḥud iɣalen, tḥuza yiwen di Mlikec. 

110-Taḍsa ur ḍsin At wexxam, am lfuḥa n ddaw wexxam. 

111-Taḍsa n wuglan aṭas i teǧǧa ɛeryan. 

112-Tasekkurt ma tfaq, yemẓer lɛec-is ad tegaǧ. 

113-Taɣrast ma teččur ad d-tesufeɣ. 

114-Ttif tameṭṭut iḥerzen, wala tayuga i kerzen. 

115-Tassa yebḍan ɣef sin, tebɣa ḥsen, tebɣa lḥusin. 

116-Tayda d tamerẓagut, izumbiyen d iẓiḍanen. 

117-Tettban lqima n tafat, mi ara ak-yewwet wagu n ṭlam. 

118-Tiṭ twala, tayeḍ teqqim. 

119-Tameṭṭut d lsas, argaz d agejdu alemmas. 

120-Tufa deɛwessu asɣar-is. 

121-Tufrar n wawal deg utemmun. 

122-Ttif yiwen wass n zzher wala aseggas n uḥebber. 

123-Tučči ar tinzar, taguni ar azal. 

124-Tudert i tedreḍ a yul, tedreḍ almi teččiḍ d weɣyul. 

125-Ttif rray amcum , wala aneqleb n wawal. 

126-Turart  n wuccen s yiɣiden. 

127-Win yesɛan irden, reṭlen-as awren. 

128-Win yewwet laẓ s aqerru, xas yeččur uɛebbuḍ ur iceffu. 

129-Win id as-yennan asif yeshel, ad yezger mi ara d-yeḥmel. 

130-Wwet aɣyul, teddariḍ tabard-s. 

131-Win id d-yennan awal yelhan, xas yemmut yeǧǧ-d amkan. 

132-Win yerwan aɣrum, itetter adrum. 

133-Win yeqqimen d aneggaru, akka yid-s itḍerru. 

134-Win ur d-neǧǧi amur, yif-it umengur. 

135-Win ik-icerḍen awezɣi, d beqqu ur k-nebɣi. 

136-Win ur nessin ad iles abernus-is, ad imuqel leɛmum-is. 

137-Win yeččan aɣrum mebla tidi, ad as-yuɣal d ilili. 

138-Win yeččan inekkar, ula d Ṛebbi ad t-yeḥqar. 

139-Win yegren afus-is di tmest, ur ilaq ara ad yeɣwawes. 

140-Win ur d-nesɛi si tɛebbuṭ-is, ur d-as-yeqqar sɛiɣ-d. 

141-Win yeččan yečča, win ur nečči tarbut tekkes. 

142-Win yebɣan aman, yerr ɣer tala. 

143-Win ur nesɛi tagmat, meḥqur. 

144-Win ur nekmiz s ufus-is, ur as-yeqqar kemzeɣ. 

145-Win ur nerri tisfi s ufus-is, ur as-yeqqar terra. 

146-Win ur nuriw, yugad ngger, win yurwen yerna lmeḥna. 

147-Win iwumi temmut yemma-s, fukken lerbaḥ fell-as. 

148-Win ur nesɛi lwali, yettgala s xwali. 

149-Win yeffeɣ nnif, yemmut. 

150-Win iten-yesɛan deg udrar, ur yettagad ara aẓaɣar. 

151-Win iteddun ɣef tidet, yessawaḍ. 

152-Win yettnadin, yettaf. 

153-Win irebban tassa, ad ines anida nensa. 

154-Umneɣ-k a yuccen, teččiḍ-iyi iɣiden. 

155-Ur tesɛiḍ anwa i d-yekkren yessen. 

156-Ul yeččur tazmert ulac. 

157-Ur d-itekkes usennan mebla idammen. 

158-Ur yeqris uyeddid, ur nɣilen waman. 

159-Ur yeqriḥ ḥed usennan, ala aḍar yeddan ḥafi. 

160-Ulac asif id d-iḥemlen, ur win ara yiwen wass. 

161-Ulama d amɣar, iga-iyi leqrar. 

162-Ula d leḥyuḍ sɛan imeẓẓaɣ. 

163-Ur ḥemmleɣ gma, ur ḥemmleɣ win ara t-yewten. 

164-Ula d iḍuḍan n ufus mxallafen. 

165-Xdem lxir tettuḍ-t. 

166-Yuker ḥeḍreɣ, yeggul umnaɣ. 

167-Yekfa ṭbel, yekfa wurar. 

168-Yečča lmal, yefraḥ bab-is. 

169-Yir asɣar leqqem neɣ qqim, yir lɛebd hḍer neɣ qqim. 

170-Yettḍus uɛeryan deg win yelsan. 

171-Yir tudert rnu-as teɣzi n leɛmar. 

172-Yenɣa iwugah ɣur-s. 

173-Yal tirect tesɛa akerfa. 

174-Yečča yimi, yedleq yiri. 

175-Yir lehḍur seg yir qemmmuc. 

176-Yekker uwekkiw di lmelḥ. 

177-Yettak iles, igezzem iḍaren. 

178-Yeneqlab ubrid, yufa tadimt. 

179-Yeɛua azrem s axjiḍ. 

180-Yeẓra Ṛebbi i yellan deg uɣyul, yekkes-as acciwen. 

181-Yiwen wass i tgeḥel tyaziṭ, yeddem-itt ufalku. 

182-Ẓẓher deg unyir, anyir-iw yerɣa. 

183-Ayen id d-tenna tqemmuct-im, ad d-jmaɛ tqqeruct-im. 

184-Ur temzil, ur temmurḍes. 

185-Snedheɣ amcic, yessendeh tazeɛkukt-is. 

186-Yekker umulab i tlafsa. 

187-Ḥemmleɣ win it-yeččan, aɛad a win it-yeǧǧan. 

188-Xas akken nesɛa leɛqel, zzher yugi ad d-imuqel. 

189-Ass-a aqli da, azekka ur ẓriɣ anida. 

190-yekcem ger yiccer d weksum. 

191-D awal-iw i d amɛiwen-iw. 

192-Tenna-yas teɣzalt seg wasmi urweɣ, ur swiɣ aman izedganen. 

193-Seg wasmi i temmut lmerḥuma, ur ččiɣ taḥbult lmarquma. 

194-Ssuq d ṣṣbaḥ, win ur neqḍi, fukken lerbaḥ. 

195-Sɛiɣ jeddi yemmut. 

196-A yamalu i yerexsen d leḥlu, i yeɣlayen d lqareṣ. 

197-Ɣur Ṛebbi frant. 

198-Lebraq berqen deg genni, lemɛun fell-ak a yimi. 

199-Berru briɣ-am, ɣurem iḍan ad kem-ččen. 

200-Mi yeɣli wezger, ṭṭuquten ijenwiyen. 



Amud 

 

51 

 

201-Ki lmal, ki imawlan. 

202- Xdem lxir ad tafeḍ wayeḍ. 

203-Zhu yettufaras. 

204-Am tmest ddaw walim. 

205-A yargaz ay ameɣbun, awin yeksan di lexla am serdun. 

206-Ulac ṭejra ur nhuz waḍu. 

207-Mi tebɛed tassemt ɣef wemcic, ad as-yeqqar d tamerẓagut. 

208-Weqbel ad ak-tehḍer yemma-k, tuɣ tweṣṣa-iyi yemma. 

209-Taddart yexla uẓiduḍ. 

210-Taqemmuct ur tejji ara, ma d ifassen ur tesɛi ara. 

211-Lehḍur n tsumta. 

212-Taqcict xeṭṭben-tt meyya, yettawi-tt yiwen. 

213-Taqcict mi ara teffeɣ seg wexxam n imawlan-is, dɛun ula d isulas fell-

as. 

214-Lǧar iweṣṣa fell-as ula d nnbi. 

215-Argaz yettwaṭaf seg uɛebbuḍ-is. 

216-Taqcict ur d-rebban wayetma, am lmal yeksa umeksa. 

217-Ifut-ik lefjer a amɣar. 

218-Tasawent ɣef wudem n umdakkel d takessart. 

219-Lemmer iten-iḥesseb ufellaḥ, ur tent-izerreɛ. 

220-Teddun waman i Ṛebbi. 

221-Slam yebɣa wul, win ur yebɣi wul, am win yettilimen ɣef weɣyul. 

222-Ḍegger a tislit aman n tissit, ad tejuǧgeḍ am tjeǧǧigt. 

223-Wwet wwet a lehwa, ad nečč aɣrum di lehna. 

224-Nek fkiɣ-am leḥlu, kem tefkiḍ-iyi tamment ad ibaɛed Ṛebbi fell-aɣ 

lebla. 

225-Ṭṭjara yiwet, lḥeb yemxallaf. 

226-Ɛjel icaḍ. 

227-Wwet-it, tebzeg tiṭ-is. 

228-Yetweḥc lfil, yerna-d gma-s. 

229-Awal ya ad yebnu, ya ad yexlu. 

230-Argaz d win i ten-iferrun, maci d win i tent-iḍellun. 

231-Ad yeḥlu umuḍin, ma yḥus. 

232-Ma yella ad teččeḍ a yamuḍin. 

233-Ḥaca agudu i ymeqqren. 

234-Rebbeɣ izrem deg uqelmun. 

235-Ini-iy d anwa i d amdakkel-ik, ad k-iniɣ d anwa-k. 

236-Ala Ṛebbi ara d-yeqqimen. 

237-Ččet a yarrac, ur yetteɣras, ad t-id-nesken i leɛrac. 

238-Aẓeṭṭa yegren, ifuk ad yekkes, bab-is ur yettayes. 

239-Ɛdidi d lmadani. 

240-Ɛuda d userḥal. 

241-A win ijebden adrar, ixef-is atah ɣur-i. 

242-Ur iyi-ɣaḍ, ur iyi-yirzi, ad as-siwin si zaknun. 

243-Mussa ur iɛeggu, agelzim ur iḥeffu, lxedma ur tettedu. 

244-Tamɣart ur tettrus, taydit ur tettlaẓ, taḥbult ur tbeddu. 

245-Alwexda iṣaren, aqelmun yuɣal s iḍaren. 

246-Aggur n magu d lgaṭu, aggur n ctember d lbugaṭu. 

247-A yujjit a yumwid, a leḥnak uculiḍ, iles n wezger, lmux n uyaziḍ. 

248-Seddaw wuccen, nnig wemcic. 

249-Lukan iyi-hdi Ṛebbi, berka-iyi ssuq, berka-iyi lxalat, sut zik fukkent, 

id d-yegran d tiḥezzazin. 

250-Awi yexedmen lqid i yiles, deg yir lhedra ad yessenqes. 

251-Bab n wawal, yezwar-it bab n wakal. 

252-Aqli di lfilaǧ amessas, win steqsaɣ, ad yini labas. 

253-Yeɣli yizi deg yiɣi. 

254-Ay amsebrid iɛeddan, ɣer tassaft ugemun, itebɛen At mimun. 

255-Awi yufan yiwen am nek, d yiwen am nek, ad nebnu axxam ur nesɛi 

ccek. 

256-Imɣi n ṣṣaba meɛqul, si tegnit id d-yesmuqqul. 

257-Iban usigna, s tekkat. 

258-Lukan d lqed i ttyellan, atah at yesla akk isulas. 

259-Win ur iyi-neḥsib ara yiwen wass, ur tḥettbeɣ ara aseggas. 

260-Zwaǧ n leɛmum, am ṣṣabaḥ ur nɣum. 

261-Ttekseɣ iselfan i weydi, ijjerem deg-i. 

262-Anegri-k a leflani, i yeḍegṛen gma-s lɛali, tewwiḍ-d aɛrab wissen ansi. 

263-Alemḥeles d umeles, ulim ɣer daxel yedkes, ɣer yiwen wass, ad d-

nekkes iles-im, ad am-nebges yis. 

264-Anda terriḍ teqqur. 

265-Axeddim ɣer xwali, lmakla ɣer ɛmumi. 

266-Ikker umger i tesnent. 

267-Ikkeri iberzen aɛejmi. 

268-Wa yezweǧ, wa yendem, wa yesikir aglim. 

269-Wi ikeṭren awal, di ddeɛwessu i yettnawal. 

270-Aḍar nnig ubrid, wayeḍ nnig ubrid, wayeḍ nnig ubrid, leqrar-is d abrid. 

271-Asurdi ur teḥǧib texriṭ, ur tḥesseb d ras lmal. 

272-Zwaǧ ur nebni ɣef ṣṣaḥ, i t-yettrajun d berru. 

273-Lhem yesɛukkuc, lehhu yesluluc. 

274-Ddfiɣ-k a ɛemmi Mussa. 

275-Ayaẓiḍ ger tyuẓaḍ. 

276-Win yebɣan ad yiɣzif yirqiq, win yebɣan ad yuzur yilqiq. 

277-Zdat wexxam-is i d-as-heggan amḍiq. 

278-Tayaẓiṭ n Belɛid ur tettbeddil abrid. 

279-Win ur nesɛi ẓẓher ṣṣbaḥ, ur yettnadi fell-as tameddit. 

280-Tettweṣṣid agujil ɣef imeṭṭawen. 

281-Tirga mxalfa. 

282-D lmaɛun ixeṣren. 

283Ẓẓher yettruẓun ula d aẓru. 

284-Mi ad d-ilul, ad as-nusemmi. 

285-Win yetteklen Ṛebbi, ur iɣelli. 

286-Xdem tafsut i lɛemer-ik. 

287-Tenneqlab ddunit. 

288-Lḥeq yellan zik iruḥ, yeṭṭef lbaṭel amkan-is. 

289-Idrimen am ilefḍan. 

290-Lafɛa m sebɛa iqqerray. 

291-Taguni n cilul d milul. 

292-Tayerrist cudden wuglan-ik, ad tt-id-fsin ifassen-ik. 

293-Mesɛuda n yeɣẓar. 

294-Taɛekkazt n lɛebd rqiq, ur tettirqiq, ur t-ineǧǧu ala uḥdiq. 

295-Lɛebd ur nettẓala, ussan-is d lebla. 

296-Win yerran udem-is ɣer lqebla, ad yidir tudert n lehna i dima. 

297-Ur yekkat, ur ireggem, ur imenneɛ deg medden. 

298-Leḥram am yijdi n wasif, mi t-refḍeḍ, ad ak-yeɣli, leḥlal am seksu n 

yirden mi t-reḍmeḍ ad yennerni. 

299-Iɣaḍ-iyi lxir ixedmeɣ, s iɣẓer i t-ḍegreɣ, tura ɛrureɣ, ifat cci ger 

ifassen. 

300-Taɛdawt n uxican. 

301-Ayen ččiɣ yebleɛ, ayen sedqeɣ yenfeɛ, ayen ǧǧiɣ di ccreɛ. 

302-Ṣṣifa ur tessuden yemma-s. 

303-Win iḥeḍren i ṭrad n At began, taḍsa ur d-t-ttekk uglan. 

304-Am waman yelleɣ weydi. 

305-Ixxamen n medden weɛren, ma ur nɣin ad sḍeɛfen. 

306-Ɣillen tidma kifkif, am wulli deg yeɛricen. 

307-Tayda tfuḥ, izumbyen lhan. 

308-Ṭṭameɛ n rfis, yensa i wegris. 

309-A laxart a muxerṭum, a taberkant uqadum, amaqwa n win i yebeṭṭun 

aksum d weɣrum. 

310-Nnan-as i tfireɛqest, ayɣer i tettedduḍ ɣef yiwen n yidis, tenna-yasen, 

ilmend n lweqt. 

311-Ayen yelhan, rrant yexṣer. 

312-Ttwab iɣelb-it leɣlaḍ, ara neqqen yergazen wiyaḍ. 

313-S ufella yecbeḥ yerqem, daxel trekb-it twekka. 

Amawal: 

Aszɣen=critique 

Acrured=movement gracieux 

Azref=droit cotumier 

Amextaf=gaule=cueilloir=gaffe=croc 

Aɣref=people=population=masse populaire=tribu 

Ansayen=traditions 

Amaḍal=le monde 

Azenziɣ=le chéma 

Adiwenni=dialogue 

Amaɣlal=éternele 

Atmmun=age=flèche decharrue 

Idles=culture 

Illu=dieu 

Ini=pierre d’atre=couleur 

Iri=Exiger=mal=margelle=mauvais=rabat=race=respounsabilité=rivage=sou

haiter 

Amaḍal=le monde 

Azamuli=symbolique 

Ameccim=flocons de neige 

Tasrit= prose 

Tabarda= selle 

Tala= fontaine 

Talsa= humanité 

Taqacuct=sommet de montagne 

Taɣerma= civilisation 

Tazrawt= étude 

Tasut= siecle 

Tasuta= génération 

Talɣa= forme 

Tasastant= enquète 

Tasuqilt= traduction 

Taɣiwant= commune 

Tagraɣlant= internationnelle 

Tabɣest= courage 

Tabaɣurt= richesse 

Tadamsa= économie 

Tasnakta= idiologie 

Tṭaleb= étudiant de coran 

Tigemmi= partimoine 

Tirmit= épreuve 

Tilufa= défficultés 

Tisfi= lumbago=torticolis 

Tumert= la joie 

Ureɣ= or 

Ufal=embonpoint 

